
		દિશાશોધન પર જાઓ
		શોધ પર જાઓ
		આ પાનું પ્રમાણિત થઈ ગયું છે.
૧૯૨  
				શરીર પુચ્છ ઝાપટે જળપર!
	બને બીહામણું એ નીર,
	તરે યમના જ જ્યાં એ વીર !”








ફ્લો૦- ઉપકાર થયો. મ્હારી મધુર કુસુમ! તું જે ક્હેશે તે હું તને
શીખવીશ. એટલું જ નહી પણ આવી સુન્દર શિષ્યાને અન્ય વસ્તુ પણ
શીખવીશ – તે શીખશો ? 

કુ૦– તમે શીખવવાની કૃપા કરશો ત્યારે અવશ્ય શીખીશ.

ફ્લો૦- પણ તમારા હીંદુસંસારના આચારમાં તેનો સમાસ થયો નહી
હોય તો? 

કુ૦– એ પ્રશ્નનો ઉત્તર મ્હારાં માતાપિતા પાસેથી લેજો. મ્હારું
પ્રારબ્ધ તેમની આજ્ઞાને વશ છે અને તેમની આજ્ઞાની યોગ્યતા ઉપર
મને સંપૂર્ણ શ્રદ્ધા છે.

આ વાર્તા ચાલે છે એટલામાં માણસ સાથે વિદ્યાચતુરનો નામપત્ર - "કાર્ડ"
–આવ્યો. તેને ફ્લોરાની અનુમતિ મળતાં વિદ્યાચતુરે પ્રવેશ
કર્યો. સર્વ ઉભાં થયાં અને ગુજરાતીમાં વાતો ચાલી.

ફ્લો૦– અંદર આવો..જી. મિસ્ કુસુમનાં શિક્ષણનો વિષય અમે
ચર્ચીએ છીએ. 

વિ૦– તેનો પરિણામ શો આવ્યો ! 

ફ્લો૦– તેમની બુદ્ધિ પરિણામ પામી છે.  Mr. Pradhanji
it will be a privilege to have to teach so very precocious
a pupil. I also shall have to learn something from
her.My sweet Kusum, will you teach me how to
translate the word “precocity” into your vernacular.

કુસુમ નીચું જોઈ રહી.

ફ્લો૦– જુ...વો.. પિતા પાસે bashful... bashful..શરમાળ...થઈ
ગયાં ! 

ફ્લૉરાએ કુસુમને ગળે હાથ નાંખ્યો અને એના હાથને ચુમ્બન કર્યું.
સુન્દર ચમકી, પણ ફ્લોરાએ તે જાણ્યું નહી. 

ફ્લો૦- Mr. Pradhanji, what if I teach your sweet
child some of our accomplishments ?- Say, introduce
her to the piano, teach her some singing, some painting

